
 
 
AMAMA ASUN 
 
 
 
Kosta aldean zu jaio zinen 
Duela ia 100 urte 
Itziarko Andresenen Asun 
10 neba-ahizpa gazte 
Baserriko lanetan zu gogor 
Olagarrotan baitare 
Familia aurrera ateratzeko 
Zenbat izerdi ta neke. 
 

Bergara aldera etorri zinen 
12 urterekin, gazte 
Astotxoa aldean hartuta 
Familiatik aparte 
Bizitza hobeagoan bila 
Askok halaxe diote 
Baina zure pentsamendu denak 
Kostara begira daude. 
 

Zubiaurre kalera heldu zinen 
Zu lanerako oso prestu 
Ibarra tabernara zehazki 
Bertan Roman ezagutu 
Gaztetxotatik zenbiltzan Asun 
Lanean zu jo eta su 
Baserriko lan guztian ordez 
Oin txikitoak banatu. 
 

Txikitoak zerbitzatu eta 
Karta partida luzeak 
Auzotarrak ezagutuz hortxe 
Pasatu ziren urteak 
Eta 8 urteren ondoren 
Betez jainkoan legeak 
Itziar alaba etorri zen 
Poztuz auzoko aldeak. 
 

Lana ta amatasuna uztartuz 
Segi zenuen aurrera 
12 urtez ibili zinen 
Iten gauz biak batera 
Bapatean alargundu eta 
Guztia jausi zen behera 
Lanean irmotasunez segi 
Ez zegon beste aukera. 
 

Halaxe jarraitu zenuen zuk 
Jubilatu zinen arte 
Bi biloba eder zure ondoan 
Hiru birlobez aparte 
Aurten izango ziren borobil 
Amama zuk 100 urte 
Betiko bihotz ta oroimenean 
Amama Asun zu zaude. 
 
 
 
               Doinua: Ari naizela, ari naizela 
 


